
საქართველოს შრომის, ჯანმრთელობისა და სოციალური დაცვის მინისტრის 
ბრძანება №209/ნ
2000 წლის 15 ნოემბერი 
ქ. თბილისი
„ბავშვთა ბუნებრივი კვების დაცვისა და ხელშეწყობის, ბავშვთა ხელოვნური კვების პროდუქტების კონტროლირებადი მოხმარების ეროვნული სამეთვალყურეო საბჭოს შექმნის შესახებ”

“ბავშვთა ბუნებრივი კვების დაცვისა და ხელშეწყობის, ხელოვნური საკვების მოხმარების შესახებ” 1999 წლის 9 სექტემბრის საქართველოს კანონის III თავის მე-10 და მე-11 მუხლების შესრულებისა და ქვეყანაში ბავშვთა ბუნებრივი კვების დაცვისა და ხელშეწყობის, ბავშვთა ხელოვნური კვების პროდუქტების, კონტროლირებადი მოხმარების უზრუნველყოფის მიზნით, ვბრძანებ:

1. შეიქმნას ბავშვთა ბუნებრივი კვების დაცვისა და ხელშეწყობის, ბავშვთა ხელოვნური კვების პროდუქტების კონტროლირებადი მოხმარების ეროვნული სამეთვალყურეო საბჭო.

2. დამტკიცდეს ბავშვთა ბუნებრივი კვების დაცვისა და ხელშეწყობის, ბავშვთა ხელოვნური კვების პროდუქტების კონტროლირებადი მოხმარების ეროვნული სამეთვალყურეო საბჭოს თანდართული შემადგენლობა (დანართი №1).

3. დამტკიცდეს ბავშვთა ბუნებრივი კვების დაცვისა და ხელშეწყობის, ბავშვთა ხელოვნური კვების პროდუქტების კონტროლირებადი მოხმარების ეროვნული სამეთვალყურეო საბჭოს თანდართული დებულება (დანართი №2).

4. დაევალოს ბავშვთა ბუნებრივი კვების დაცვისა და ხელშეწყობის, ბავშვთა ხელოვნური კვების პროდუქტების კონტროლირებადი მოხმარების ეროვნულ სამეთვალყურეო საბჭოს (მ. ღუდუშაური):

ა) უზრუნველყოს მუშაობის წარმართვა აღნიშნული ბრძანებით დამტკიცებული დებულების შესაბამისად; 

ბ) მოამზადოს რეკომენდაციები ქვეყანაში ბავშვთა ბუნებრივი კვების დაცვისა და ხელშეწყობის სახელმწიფო პოლიტიკის განსახორციელებლად და წარმოადგინოს დასამტკიცებლად ორი თვის ვადაში;

გ) მიიღოს აქტიური მონაწილეობა ბავშვთა ბუნებრივი კვების დაცვისა და ხელშეწყობის, ბავშვთა ხელოვნური კვების პროდუქტების კონტროლირებადი მოხმარების ეროვნული პროგრამის პროექტის შემუშავებაში, რომელიც დასამტკიცებლად წარედგინება საქართველოს პრეზიდენტს; 

დ) განსაზღვროს ბავშვის ხელოვნურ კვებაზე გადაყვანის აუცილებელი სამედიცინო ჩვენებების ნუსხა და წარმოადგინოს დასამტკიცებლად 2 თვის ვადაში;

ე) შეიმუშაოს, ბავშვთა ხელოვნური საკვების, საწოვრიანი ბოთლების, საწოვრებისა და სატყუარების მწარმოებლისა და გამსაღებლის მიერ ბავშვთა ხელოვნური კვების, აგრეთვე ხელოვნური კვების პროდუქტების: საწოვარიანი ბოთლების, საწოვრებისა და სატყუარების შესახებ საინფორმაციო საგანმანათლებლო მასალების ჯანმრთელობის დაცვის ორგანოებისა და დაწესებულებებისათვის, გადაცემის წესები და წარმოადგინოს დასამტკიცებლად 2 თვის ვადაში;

ვ) შეიმუშაოს ბავშვთა ხელოვნური კვების პროდუქტების ნუსხა და წარმოადგინოს დასამტკიცებლად 2 თვის ვადაში;

ზ) შეიმუშაოს რეკომენდაციები ბავშვთა ხელოვნური კვებისა და საკვების შესახებ საინფორმაციო, საგანმანათლებლო და სასწავლო მასალების გავრცელების წესის თაობაზე და წარმოადგინოს დასამტკიცებლად ორი თვის ვადაში;

თ) უზრუნველყოს სრული, ობიექტური და დროული ინფორმაციის მომზადება, მოსახლეობისათვის მისაწოდებლად;

თ. ა) ჩვილთა და ადრეული ასაკის ბავშვთა ჯანმრთელობისა და კვების, მათი სამედიცინო და სოციალური პარამეტრების შესახებ;

თ. ბ) ქალის რძით კვების, როგორც ბავშვის ჰარმონიული ფიზიკური და ფსიქოსოციალური განვითარების იდეალური საშუალებისა და აუცილებელი პირობის შესახებ;

თ. გ) ჩვილთა ხელოვნური კვების უარყოფითი შედეგებისა და მასთან დაკავშირებული სხვა პრობლემების შესახებ.

ი) მოიპოვოს ყველა აუცილებელი ინფორმაცია:

ი.ა) ჩვილთა და ადრეული ასაკის ბავშვთა კვების საკითხების ამსახველი, მოსახლეობისათვის გამიზნული საინფორმაციო, საგანმანათლებლო და სასწავლო მასალების გამოქვეყნების ფორმისა და გავრცელების შესახებ;

ი.ბ) საგანმანათლებლო დაწესებულებებისათვის ბავშვთა კვების საკითხების ამსახველი სახელმძღვანელოების და სხვა სასწავლო, მეთოდური მასალების გამოცემისა და გავრცელების შესახებ.

კ) შეიმუშაოს, “ბავშვთა ბუნებრივი კვების დაცვისა და ხელშეწყობის, ხელოვნური საკვების მოხმარების შესახებ” საქართველოს კანონის განუხრელი შესრულებისათვის, ქმედითი ღონისძიებების გეგმა სამინისტროების, უწყებების, არასამთავრობო და საზოგადოებრივი ორგანიზაციების აქტიური მონაწილეობით;

ლ) უზრუნველყოს “ბავშვთა ბუნებრივი კვების დაცვისა და ხელშეწყობის, ბავშვთა ხელოვნური კვების პროდუქტების კონტროლირებადი მოხმარების ეროვნული სამეთვალყურეო საბჭოს” მიერ გაწეული მუშაობის შესახებ ინფორმაციის წარმოდგენა საქართველოს შრომის, ჯანმრთელობისა და სოციალური დაცვის მინისტრის საბჭოს სხდომაზე წელიწადში ერთხელ. 
5. დაევალოთ აჭარისა და აფხაზეთის ავტონომიური რესპუბლიკების ჯანმრთელობის დაცვის მინისტრებს (ა.ბერიძე, ე.ბერია), საქართველოს შრომის, ჯანმრთელობისა და სოციალური დაცვის სამინისტროს ტერიტორიული ორგანოების ხელმძღვანელებს (ლ.მიროტაძე, გ.ჩალათაშვილი, ქ.ლორია, ვ.ბეთლემიძე, ლ.გელაშვილი, გ.კუხიანიძე, ა.მურუსიძე, ლ.სკამკოჩაიშვილი, ლ.არაჩემია, დ.პავლიაშვილი, ვ.ვეკუა, ზ.ჯალაბაძე, ო.ჭკადუა):

ა) უზრუნველყონ ქვეყნის სამკურნალო-პროფილაქტიკურ დაწესებულებებამდე “ბავშვთა ბუნებრივი კვების დაცვისა და ხელშეწყობის, ხელოვნური საკვების მოხმარების შესახებ” საქართველოს კანონისა და აღნიშნული ბრძანების დაყვანა და მათ შესრულებაზე მუდმივი, მკაცრი კონტროლის დაწესება;

ბ) გააძლიერონ ქვეყნის ქალთა და ბავშვთა სამკურნალო-პროფილაქტიკურ დაწესებულებებში ბავშვთა ბუნებრივი კვების დაცვისა და ხელშეწყობისათვის, ძუძუთი კვებისა და ბუნებრივი კვების პროცესის 2 წლამდე გახანგრძლივების ხელშემწყობ ფაქტორთა პროპაგანდისათვის მოსახლეობაში საგანმანათლებლო მუშაობა;

გ) უზრუნველყონ ბავშვთა ბუნებრივი კვების დაცვისა და ხელშეწყობის, ბავშვთა ხელოვნური კვების პროდუქტების კონტროლირებადი მოხმარების ეროვნული სამეთვალყურეო საბჭოს მიერ შემუშავებული რეკომენდაციების, მითითებებისა და დებულებების განუხრელი შესრულება.

6. დაევალოს საქართველოს შრომის, ჯანმრთელობისა და სოციალური დაცვის სამინისტროს დედათა და ბავშვთა საკითხების დეპარტამენტს (ნ. ყაზახაშვილი):

ა) დაამყაროს კონტროლი ქვეყნის სამკურნალო-პროფილაქტიკურ დაწესებულებებამდე ,,ბავშვთა ბუნებრივი კვების დაცვისა და ხელშეწყობის, ხელოვნური საკვების მოხმარების შესახებ” საქართველოს კანონისა და აღნიშნული ბრძანების დაყვანის დროულობასა და რეალურობაზე.

ბ) გაატაროს ორგანიზაციული ხასიათის ღონისძიებები ბავშვთა ბუნებრივი კვების დაცვისა და ხელშეწყობის, ბავშვთა ხელოვნური კვების პროდუქტების კონტროლირებადი მოხმარების ეროვნული სამეთვალყურეო საბჭოს შეუფერხებელი მუშაობისათვის საჭირო სტატისტიკური და საინფორმაციო მასალის დროული, შეუფერხებელი მიწოდებისათვის.

გ) უზრუნველყოს ბავშვთა ბუნებრივი კვების დაცვისა და ხელშეწყობის, ბავშვთა ხელოვნური კვების პროდუქტების კონტროლირებადი მოხმარების ეროვნული სამეთვალყურეო საბჭოს მიერ შემუშავებული წესების რეკომენდაციებისა და მეთოდური მითითებების დაყვანა ქვეყნის ქალთა და ბავშვთა სამკურნალო-პროფილაქტიკურ დაწესებულებებამდე და მათ შესრულებაზე მუდმივი მკაცრი კონტროლის დაწესება.

7. დაევალოს საქართველოს შრომის, ჯანმრთელობისა და სოციალური დაცვის სამინისტროს სტანდარტიზაციის, ნორმირებისა და ლიცენზირების დეპარტამენტს (ი. კალანდაძე): შეიმუშაოს და 3 თვის ვადაში წარმოადგინოს წინადადებები ბავშვთა ხელოვნური საკვების, საწოვრიანი ბოთლების, საწოვრებისა და სატყუარების წარმოებისა და იმპორტის დროს დადგენილ სტანდარტებთან მათი შესაბამისობის კონტროლის მექანიზმის შესახებ.

8. დაევალოთ ქვეყნის სამკურნალო-პროფილაქტიკურ დაწესებულაბათა ხელმძღვანელებს:

ა) უზრუნველყონ “ბავშვთა ბუნებრივი კვების დაცვისა და ხელშეწყობის, ხელოვნური საკვების მოხმარების შესახებ” საქართველოს კანონისა და აღნიშნული ბრძანებით გათვალისიწნებულ მოთხოვნათა განუხრელი შესრულება
ბ) არ დაუშვან მათთადმი დაქვემდებარებულ სამკურნალო-პროფილაქტიკურ დაწესებულებებში: 

ბ. ა) ბავშვთა ხელოვნური კვების პროდუქტების მწარმოებლისაგან ან გამსაღებლისაგან “ბავშვთა ხელოვნური კვების პროდუქტების ნიმუშის, პარტიის, ბავშვთა ხელოვნური კვების პროდუქტების მწარმოებლის საფირმო ემბლემიანი, სავაჭრონიშნიანი ნებისმიერი საგნის საჩუქრად მიღება.

ბ. ბ) ბავშვთა ხელოვნური კვების პროდუქტების, საწოვრიანი ბოთლების, საწოვრებისა და სატყუარების მწარმოებლისაგან ან გამსაღებლისაგან ფინანსური სახსრების მიღება, თუ ისინი გამიზნულია ბავშვთა ხელოვნური კვების პროდუქტების, საწოვრიანი ბოთლების, საწოვრებისა და სატყუარების რეკლამისა და გასაღების სტიმულირებისათვის.

ბ. გ) ბავშვთა ხელოვნური კვების პროდუქტების, საწოვრიანი ბოთლების, საწოვრებისა და სატყუარების მწარმოებლის ან გამსაღებლის მიერ სამედიცინო პერსონალის სამეცნიერო პრაქტიკული ან სხვა სახის შეხვედრების (ყრილობა, კონფერენცია, სესია, სიმპოზიუმი და სხვ). მივლინების, სტაჟირების, უწყვეტი სამედიცო განათლების, აგრეთვე სამედიცინო სამედიცინო ასოციაციის სპონსორობა, საქმიანობის სპონსორობა თუ იგი გამიზნულია ბავშვთა ხელოვნური კვების პროდუქტების, საწოვრიანი ბოთლების, საწოვრებისა და სატყუარების რეკლამისა და გასაღების სტიმულირებისათვის. 

ბ. დ) სამედიცინო დაწესებულებაში ბავშვთა ხელოვნური კვების პროდუქტების, საწოვრიანი ბოთლების, საწოვრებისა და სტყუარების სარეკლამო, საინფორმაციო და სასწავლო მასალების გამოკვრა, აგრეთვე ისეთი საგნების გამოყენება ან განთავსება, რომელთაც თან ახლავს ბავშვთა ხელოვნური კვების პროდუქტების, მწარმოებლის ან გამსაღებლის საფირმო ან სხვა ნიშანი, მისი სახელწოდება ან გამოსახულება.

9. ცნობად იქნეს მიღებული, რომ საქართველოს ადმინისტრაციულ სამართალდარღვევათა კოდექსს 1999 წლის 9 სექტემბერს დაემატა შემდეგი შინაარსის 44-ე და 159-ე მუხლები.


„მუხლი 44, 
ჩვილ ბავშვთა ხელოვნური კვების პროდუქტების, საწოვრიანი ბოთლებისა და სატყუარების წარმოებისა და რეალიზაციის წესების დარღვევა გამოიწვევს დაჯარიმებას ხუთასიდან ათას ლარამდე, იგივე მოქმედება განმეორებით ჩადენილი ერთი წლის განმავლობაში გამოიწვევს დაჯარიმებას ათასიდან ათასხუთას ლარამდე.”,

„მუხლი 159

ჩვილ ბავშვთა ხელოვნური კვების პროდუქტების, საწოვრიანი ბოთლებისა და სატყუარების ნებისმიერი სახის რეკლამა, გამოიწვევს დაჯარიმებას ორას ორმოცდაათიდან ხუთას ლარამდე. იგივე მოქმედება, განმეორებით ჩადენილი ერთი წლის განმავლობაში გამოიწვევს დაჯარიმებას ხუთასიდან შვიდას ლარამდე.”
10. კონტროლი ბრძანების შესრულებაზე დაევალოს საქართველოს შრომის, ჯანმრთელობისა და სოციალური დაცვის მინისტრის მოადგილეს მ.ღუდუშაურს.

ა. ჯორბენაძე
დანართი №1

ბავშვთა ბუნებრივი კვების დაცვისა და ხელშეწყობის, ბავშვთა ხელოვნური კვების პროდუქტების კონტროლირებადი მოხმარების ეროვნული სამეთვალყურეო საბჭო
მ. ღუდუშაური – საქართველოს შრომის, ჯანმრთელობისა და სოციალური დაცვის მინისტრის მოადგილე (თავმჯდომარე);

პ. ამონაშვილი – არასამთავრობო ორგანიზაციის ,,ბავშვთა უფლებების დაცვის ლიგა” პრეზიდენტი;

ვ. ბაკურაძე – საქართველოს შინაგან საქმეთა მინისტრის მოადგილე;

მ. ბელეშაძე – UBFAN-ის საქართველოს ჯგუფის ,,კლარიტასის” პრეზიდენტი;

ნ. ბიჭიაშვილი – საქართველოს პარლამენტის წევრი;

ნ. დუჩიძე – საქართველოს სოფლის მეურნეობისა და სურსათის მინისტრის მოადგილე;

ლ. ებანოიძე – საქართველოს იუსტიციის სამინისტროს ნორმატიული აქტების მომზადებისა და ექსპერტიზის დეპარტამენტის უფროსის მოადგილე;

ე. ებრალიძე – საქართველოს სახელმწიფო კანცელარიის სოციალურ საკითხთა სამსახურის დემოგრაფიის, ქალთა და ბავშვთა დაცვისა და ოჯახის განვითარების განყოფილების უფროსი.

ა. ზურაბაშვილი – საქართველოს შრომის, ჯანმრთელობისა და სოციალური დაცვის სამინისტროს სახელმწიფო ზედამხედველობის დეპარტამენტის უფროსი;

ა. თვალიაშვილი – საქართველოს საბაჟო დეპარტამენტის უფროსის მოადგილე;

კ. იმედაშვილი – საქართველოს სახელმწიფო კანცელარიის კულტურის, მეცნიერებისა და განათლების განყოფილების გამგე;

გ. ისაკაძე – საქართველოს სახელმწიფო ანტიმონოპოლიური სამსახურის უფროსი; 

ი. კალანდაძე – საქართველოს შრომის, ჯანმრთელობისა და სოციალური დაცვის სამინისტროს სტანდარტიზაციის, ნორმირებისა და ლიცენზირების დეპარტამენტის უფროსი;

ქ. ნემსაძე – ძუძუთი კვების ეროვნული პროგრამის კოორდინატორი;

თ. ტატიშვილი – საქართველოს განათლების მინისტრის მოადგილე;

რ. ურუშაძე – საქართველოს შრომის, ჯანმრთელობისა და სოციალური დაცვის სამინისტროს საზოგადოებრივი ჯანდაცვის დეპარტამენტის თავმჯდომარე;

ყ. ფაღავა – საქართველოს შრომის, ჯანმრთელობისა და სოციალური დაცვის სამინისტროს მთავარი პედიატრი;

ლ. ყუბანეიშვილი – საქართველოს ტელევიზიისა და რადიომაუწყებლობის საინფორმაციო პროგრამების გაერთიანების ,,მოამბე” გენერალური დირექტორი;

ა. შილაკაძე – გაეროს ბავშვთა საერთაშორისო ფონდის საქართველოს განყოფილების სამედიცინო პროგრამების კოორდინატორი;

დანართი №2 

დებულება ბავშვთა ბუნებრივი კვების დაცვისა და ხელშეწყობის, ბავშვთა ხელოვნური კვების პროდუქტების კონტროლირებადი მოხმარების ეროვნული სამეთვალყურეო საბჭოს შესახებ
ზოგადი ნაწილი
ბავშვთა ბუნებრივი კვების დაცვისა და ხელშეწყობის, ბავშვთა ხელოვნური კვების პროდუქტების კონტროლირებადი მოხმარების ეროვნული სამეთვალყურეო საბჭო (შემდგომში – საბჭო) არის საქართველოს ჯანმრთელობისა და სოციალური დაცვის მინისტრთან შექმნილი სათათბირო ორგანო, რომელიც თავის მუშაობაში ხელმძღვანელობს საქართველოს კონსტიტუციით, საქართველოში მოქმედი კანონებით, კანონქვემდებარე აქტებითა და საქართველოს შრომის, ჯანმრთელობისა და სოციალური დაცვის სამინისტროს სხვა ნორმატიული დოკუმენტებით, აგრეთვე – ამ დებულებით. საბჭო შეიმუშავებს რეკომენდაციებსა და წინადადებებს საქართველოში ბავშვთა ბუნებრივი კვების დაცვის და ხელშეწყობის, ბავშვთა ხელოვნური კვების პროდუქტების კონტროლირებადი მოხმარების, ბავშვთა ხელოვნური კვებისა და საკვების შესახებ საინფორმაციო, საგანმანათლებლო და სასწავლო მასალების გავრცელების შესახებ.

საბჭოს გადაწყვეტილებები მოქმედებაში მოდის საქართველოს ჯანმრთელობისა და სოციალური დაცვის მინისტრის ბრძანებით.

საბჭოს მიზანი და ამოცანები
ბავშვთა ბუნებრივი კვების დაცვისა და ხელშეწყობის სახელმწიფო პოლიტიკის განსახორციელებლად, შესაბამისი რეკომენდაციების შემუშავება;

საქართველოში ბავშვთა ავადობისა და სიკვდილიანობის შემცირება ბავშვთა ბუნებრივი კვების დაცვის და ხელშეწყობის, ბავშვთა ხელოვნური კვების პროდუქტების მოხმარებაზე კონტროლის დაწესების გზით;

საქართველოში ჩვილ ბავშვთა ხელოვნური კვების პროდუქტების მოხმარების რეგულირებადი და კონტროლირებადი სისტემის ჩამოყალიბების ხელშეწყობა.

ქალის რძის შემცვლელების მარკეტინგის საერთაშორისო კოდექსის მოთხოვნათა დაცვის უზრუნველყოფა.

მოსახლეობისათვის სრული, ობიექტური და დროული ინფორმაციის მიწოდება:

ჩვილთა და ადრეული ასაკის ბავშვთა ჯანმრთელობისა და კვების, მათი სამედიცინო და სოციალური პარამეტრების შესახებ;

ქალის რძით კვების, როგორც ბავშვის ჰარმონიული ფიზიკური და ფსიქოსოციალური განვითარების იდეალური საშუალებისა და აუცილებელი პირობის შესახებ;

ჩვილთა ხელოვნური კვების უარყოფითი შედეგებისა და მასთან დაკავშირებული სხვა პრობლემების შესახებ.

ორსულთა და მეძუძურ დედათა უფლებების დაცვა, მათთვის ხელშეწყობა სათანადო ნორმატიული აქტების მომზადების თაობაზე რეკომენდაციების შემუშავების გზით.

საბჭოს უფლება-მოვალეობანი
შეისწავლოს და განიხილოს საკითხი საქართველოში ჩვილ ბავშვთა ბუნებრივი კვების მდგომარეობის შესახებ;

შეისწავლოს საკითხი საქართველოში ბავშვთა ავადობისა და სიკვდილიანობის მდგომარეობის შესახებ, მათ შორის, ჩვილ ბავშვთა ხელოვნურ კვებასთან დაკავშირებული ჯანმრთელობის პრობლემების თაობაზე; მიიღოს ინფორმაცია საქართველოს სამედიცინო დაწესებულებებიდან (მიუხედავად უწყებრივი დაქვემდებარებისა და საკუთრების ფორმისა) ჩვილ ბავშვთა ბუნებრივი კვების მდგომარეობისა და ხელოვნური კვების პროდუქტების მოხმარების თაობაზე, აგრეთვე, ქალის რძის შემცვლელების მარკეტინგის საერთაშორისო კოდექსისა და საქართველოს კანონის ,,ბავშვთა ბუნებრივი კვების დაცვისა და ხელშეწყობის, ხელოვნური საკვების მოხმარების შესახებ” მოთხოვნათა შესრულების მდგომარეობის შესახებ;

შეკრიბოს და გაანალიზოს მიღებული ინფორმაცია, მის საფუძველზე შეიმუშაოს რეკომენდაციები და წინადადებები სათანადო ღონისძიებების გასატარებლად;მოამზადოს საკითხები საქართველოს მთავრობასა და პარლამენტში წარსადგენად ჩვილ ბავშვთა უსაფრთხო კვების უზრუნველყოფის თაობაზე;

მიიღოს ინფორმაცია საქართველოში ჩვილ ბავშვთა კვების პროდუქტების შემოტანა-განაწილებისა და რეალიზაციის თაობაზე. გამოვლენილი დარღვევების შესაბამისად მოახდინოს სათანადო რეაგირება მოქმედი კანონმდებლობის ფარგლებში, დადგენილი წესით;

დაამყაროს მჭიდრო და საქმიანი ურთიერთობა ჯანდაცვის მსოფლიო ორგანიზაციასთან (WHO), ბავშვთა კვების აქტივობის საერთაშორისო კოალიციასთან (IBFAN), გაეროს ბავშვთა საერთაშორისო ფონდთან (UNICEF) და საქართველოში მოქმედ სხვა საერთაშორისო და არასამთავრობო ორგანიზაციებთან თავისი კომპეტენციის ფარგლებში;

ჯანმრთელობის დაცვის მსოფლიო ორგანიზაციის წესდების 62-ე მუხლის შესაბამისად, ყოველწლიურად წარუდგინოს ჯანმრთელობის დაცვის მსოფლიო ორგანიზაციის დირექტორს ანგარიში ,,ქალის რძის შემცვლელების მარკეტინგის საერთაშორისო კოდექსის” საქართველოში შესრულების მდგომარეობის შესახებ;

წელიწადში ერთხელ წარმოადგინოს ანგარიში საბჭოს მიერ გაწეული მუშაობის შესახებ;

შეისწავლოს და განიხილოს საკითხი საქართველოს სახელმწიფო სტანდარტების ,,საკვები ბავშვთა ფორმულა 1” დაცვის მდგომარეობის შესახებ;

მოიძიოს ინფორმაცია:

ჩვილთა და ადრეული ასაკის ბავშვთა კვების საკითხების ამსახველი, მოსახლეობისათვის გამიზნული საინფორმაციო, საგანმანათლებლო და სასწავლო მასალების გამოქვეყნების ფორმისა და გავრცელების შესახებ.

საგანმანათლებლო დაწესებულებებისათვის ბავშვთა კვების საკითხების ამსახველი სახელმძღვანელოების და სხვა სასწავლო, მეთოდური მასალების გამოცემისა და გავრცელების შესახებ
განსაზღვროს ბავშვის ხელოვნურ კვებაზე გადაყვანის აუცილებლობის სამედიცინო ჩვენებების ნუსხა.

საბჭოს შექმნა, მართვა და ლიკვიდაცია
საბჭო იქმნება საქართველოს შრომის, ჯანმრთელობისა და სოციალური დაცვის მინისტრის ბრძანებით.

საბჭოს ხელმძღვანელობს თავმჯდომარე.

საბჭოს ლიკვიდაცია ხდება საქართველოს შრომის, ჯანმრთელობისა და სოციალური დაცვის მინისტრის ბრძანებით.

